
 

 

 

 

Х У Л О С А И 

 

Палатаи ҳисоби Ҷумҳурии Тоҷикистон оид ба натиҷаи баҳодиҳии 

ҳисоботи солонаи маҷмуӣ вобаста ба ташаккул ва иҷрои буҷети маҳаллӣ ва 

аудити молиявии ташкилоту муассисаҳои буҷетии ноҳияи Варзоб дар давраи 

аз моҳи августи соли 2023 то моҳи октябри соли 2025. 
 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонун “Дар бораи Палатаи ҳисоби Ҷумҳурии Тоҷикистон” 

ва моддаи 65 Қонун “Дар бораи молияи давлатии Ҷумҳурии Тоҷикистон” аз 

рӯйи таҳлили нишондиҳандаҳои иҷтимоию иқтисодии ноҳияи Варзоб дар 

солҳои 2023 - 2025, чорабинии аудитории анҷомдодашуда дар Раёсати 

Вазорати молия ва Нозироти андози ноҳия вобаста ба баҳодиҳӣ ба ташаккул 

ва иҷрои буҷети маҳаллӣ ва аз натиҷаи чорабиниҳои аудиторӣ дар ташкилоту 

муассисаҳои буҷетии ноҳия дар давраи аз моҳи августи соли 2023 то моҳи 

октябри соли 2025, омода гардидааст.  

2. Дар солҳои 2023 - 2024 ҳаҷми истеҳсоли маҳсулоти саноатии ноҳия 

мутаносибан ба 80444,0 ҳазор сомонӣ ва 95435,2 ҳазор сомонӣ расонида 

шудааст, ки дар муқоиса нисбат ба солҳои 2022 - 2023 бо нархҳои муқоисавӣ 

мувофиқан 8040,2 ҳазор сомонӣ ё 11,1 фоиз ва 14991,2 ҳазор сомонӣ ё 20,9 

фоиз афзоиш ёфтааст. 

2.1. Ҳаҷми умумии истеҳсоли маҳсулоти кишоварзӣ дар ҳамаи бахшҳои 

хоҷагидорӣ дар солҳои 2023 – 2024 мутаносибан маблағи 134047,8 ҳазор 

сомонӣ ва 192520,0 ҳазор сомониро ташкил намудааст, ки нисбат ба солҳои 

қаблӣ мувофиқан 7472,7 ҳазор сомонӣ ё 5,3 фоиз коҳиш ва 6986,0 ҳазор 

сомонӣ ё 3,8 фоиз афзоиш ёфтааст. 

2.2. Аз ҳисоби ҳамаи манбаъҳои сармоягузорӣ дар давраҳои болозикр 

мутаносибан ба маблағи 9223,6 ҳазор сомонӣ ва 38137,0 ҳазор сомонӣ сармояи 

асосӣ иҷро карда шудааст, ки нисбат ба солҳои 2022 – 2023 мувофиқан ба 

маблағи 14397 ҳазор сомонӣ кам ва ба малбағи 28913 ҳазор сомонӣ зиёд 

мебошад. 

2.3. Дар давраҳои зикргардида аз рӯйи таносуб ба маблағи 120361,8 ҳазор 

сомонӣ ва 174070,9 ҳазор сомонӣ корҳои пудратӣ иҷро карда шуда, дар 

муқоиса ба солҳои 2022-2023 корҳои пудратӣ мувофиқан 63750,8 ҳазор 

сомонӣ ва 53709,9 ҳазор сомонӣ зиёд гардидааст. 

2.4. Гардиши савдо дар ҳамаи шаклҳои моликият ва шахсони воқеӣ дар 

давраҳои болозикр мутаносибан 116550,6 ҳазор сомонӣ ва 123674,5 ҳазор 

сомониро ташкил дода, нисбат ба солҳои 2022 – 2023 аз рӯйи таносуб 4909,3 

ҳазор сомонӣ ё 0,3 фоиз ва 7123,9 ҳазор сомонӣ ё 2,3 фоиз зиёд шудааст. 

2.5. Ҳаҷми хизматрасонии пӯлакӣ дар давраҳои зикргардида мувофиқан 

77749,6 ҳазор сомонӣ ва 81481,9 ҳазор сомониро ташкил дода, нисбати солҳои 

2022-2023 мутаносибан 13755,1 ҳазор сомонӣ ё 19,1 фоиз ва 7123,9 ҳазор 

сомонӣ ё 2,3 фоиз зиёд гардидааст. 

3. Барномаи рушди иҷтимоию иқтисодии ноҳияи Варзоб барои солҳои 

2021-2025 дар иҷлосияи Маҷлиси вакилони халқи ноҳия аз 31.03. соли 2021, 

№82 тасдиқ гардида, тибқи қарори Маҷлиси вакилони халқи ноҳия “Дар бораи 

ворид намудани тағйиру иловаҳо ба қарори Маҷлиси вакилони халқи ноҳияи 

Варзоб аз 30.03 соли 2021, №82 “Дар бораи тасдиқ намудани Барномаи рушди 

иҷтимоию иқтисодии ноҳияи Варзоб барои солҳои 2022-2026” аз 27.12 соли 

2022, №251 тасдиқ гардидааст. 

3.1. Барои татбиқи самтҳои афзалиятноки Барнома, ҳамагӣ 149 лоиҳа ба 

маблағи 166,3 млн. сомонӣ пешбинӣ гардида, ҷиҳати самаранок ва бо сифат 

татбиқ намудани Барнома аз ҳисоби ҳамаи сарчашмаҳои маблаггузорӣ, аз 

ҷумла аз ҳисоби маблагҳои буҷети чумҳуриявӣ 18,2 млн. сомонӣ, буҷети 

маҳаллӣ 5,3 млн. сомонӣ, сармояи хориҷӣ 12,6 млн. сомонӣ ва бахши хусусӣ 

130,2 млн. сомониро ташкил намудааст. 

3.2. Дар давоми солҳои 2022-2024 ва нимсолаи якуми соли 2025, 

маблағгузории барнома, дар маҷмӯъ 99,2 млн. сомонӣ аз ҷумла, аз ҳисоби 

буҷети ҷумҳуриявӣ 3,7 млн. сомонӣ ё 20,3 фоиз, буҷети маҳаллӣ 3,1 млн. 

сомонӣ ё 58,5 фоиз, сармояи хориҷӣ 5,2 млн. сомонӣ ё 41,3 фоиз, бахши хусусӣ 

87,2 млн. сомонӣ ё 67,0 фоиз иҷро гардидааст.  

3.3. Дар давраи зикргардида, ҳамагӣ 62 лоиҳа ба маблағи 99,2 млн. сомонӣ 

аз арзиши умумии лоиҳаҳои Барнома амалӣ гардидааст.  

3.4. Таҳлили раванди амалишавии Барнома нишон дод, ки дар давраи аз 

соли 2022 то нимсолаи аввали соли 2025, Барнома дар маҷмӯъ аз рӯйи 

лоиҳаҳои амалигашта 41,6 фоиз ва аз рӯйи маблағгузорӣ 59,6 фоиз таъмин 

гардидааст.  

4. Дар ноҳия баҳри таъмини иҷрои қарори Ҳукумати Ҷумҳурии 

Тоҷикистон аз 03.04 соли 2021, №116 “Дар бораи тасдиқи Барномаи давлатии 

маҷмуии рушди тарбия ва маърифати экологии аҳолии Ҷумҳурии 

Тоҷикистон”, бо мақсади тақвият бахшидан ба корҳои ободонию созандагӣ, 

кабудизоркунӣ ва гулзоркунии муассисаҳои таълимии ноҳия корҳои заруриро 

дар соҳаи маориф, тандурустӣ, корхонаҳо ва муассисаҳо, ташкилоту хоҷагиҳо 

ва дар байни аҳолии ҷамоати шаҳраку деҳоти ноҳия амалӣ намудаааст. 

4.1. Бо мақсади доимӣ тозаю озода нигоҳ доштани манбаъҳои обӣ, ҷалби 

бештари шаҳрвандон ба корҳои ободонию созандагӣ, баланд бардоштани 

сатҳи маърифати экологии аҳолӣ, инчунин амалигардонии нақшаи 

чорабиниҳо бахшида ба Даҳсолаи байналмилалии амал «Об барои рушди 

устувор, солҳои 2018-2028» дар соли 2024 ва нуҳ моҳи соли 2025 «Тозагии 

соҳил» маҷмуан 74 маротиба дар ҳудуди ноҳияи Варзоб аксияҳо ташкил ва 

гузаронида шудааст. 

5. Дар соли соли 2024 дар ҳаҷми 107,51 млн. кВт /соат барқ қабул гардида, 

аз он барқи фоиданок 79,65 млн. кВт/соат ба маблағи 29,15 млн. сомонӣ қувваи 

барқ истифода гардидааст. Дар ҳашт моҳи соли 2025 дар ҳаҷми 73,49 млн. 

кВт/соат барқ қабул гардида, аз он барқи фоиданок 57,38 млн. кВт/соат ба 

маблағи 22,83 млн. сомонӣ қувваи барқ истифода гардидааст. 

5.1. Таҳлилҳо нишон дод, ки талафоти нерӯи барқ дар соли 2025 нисбат 

ба солҳои 2023- 2024 мутаносибан 10,1 фоиз ва 4 фоиз кам гардида, қарздорӣ 

аз ҳисоби истифодаи нерӯи барқ бошад дар соли 2024 нисбат ба соли 2023 ба 

қадри 3,42 млн. сомонӣ зиёд ва ба ҳолати 01.09 соли 2025 (8,5 млн. сомонӣ) 

нисбат ба аввали сол ба қадри 0,12 млн. сомонӣ кам гардидааст. 

6. Ҳаҷми умумии буҷети ноҳия барои солҳои 2023 – 2024 ва нуҳ моҳи 

соли 2025 аз рӯйи даромад аз ҳисоби ҳамаи манбаҳо мутаносибан ба маблағи 

61651,0 ҳазор сомонӣ, 75395,0 ҳазор сомонӣ ва 75180,6 ҳазор сомонӣ ва 

хароҷоти мутаносибан ба маблағи 62022,0 ҳазор сомонӣ, 76004,0 ҳазор сомонӣ 

ва 76408,6 ҳазор сомонӣ, бо барзиёдии хароҷот нисбат ба даромад (касри 

буҷет) мувофиқан ба маблағи 371,0 ҳазор сомонӣ, 609,0 ҳазор сомонӣ ва 1228,0 

ҳазор сомонӣ тасдиқ карда шудааст. 

6.1. Даромадҳои худии буҷети маҳаллӣ барои соли 2023 ба маблағи 42800 

ҳазор сомонӣ ё 69,4 фоиз ва ҳудуди 30,6 фоиз ё 18851,0 ҳазор сомонӣ, барои 

соли 2024 ба маблағи 50500,0 ҳазор сомонӣ ё 67,0 фоиз ва ҳудуди 33,0 фоиз ё 

24895,0 ҳазор сомонӣ ва барои нуҳ моҳи соли 2025 маблағи 45953,6 ҳазор 

сомонӣ ё 61,1 фоиз ва ҳудуди 38,9 фоиз ё 29227,0 ҳазор сомонӣ буҷети ноҳия 

аз ҳисоби маблағҳои мусоидати молиявии давлат ташаккул ёфтааст. 

6.2. Дар рафти иҷрои буҷети соли 2024, тибқи қарори Маҷлиси вакилони 

халқи ноҳия нақшаи қисми даромад ва хароҷоти буҷети маҳаллӣ ба маблағи 

5326,5 ҳазор сомонӣ зиёд карда шудааст.  

6.3. Инчунин, дар раванди иҷрои буҷети солҳои 2023 -2024 маблағҳои 

озоди буҷетӣ мувофиқан ба қадри 1833,4 ҳазор сомонӣ ва 2225,4 ҳазор сомонӣ 

ҷалб гардида, барои пӯшонидани хароҷотҳои бахшҳои буҷетӣ равона карда 

шудааст, ҳамчунин тариқи ҳисоббаробаркунӣ аз буҷети ҷумҳуриявӣ 

мутаносибан 426,1 ҳазор сомонӣ ва 6470,6 ҳазор сомонӣ ба буҷети маҳаллии 

ноҳия ворид гардидааст. 

6.4. Ҳамин тариқ, нақшаи аниқшудаи буҷети маҳаллӣ барои солҳои 2023 

– 2024 ва нуҳ моҳи соли 2025 бо дарназардошти тағйиру иловаҳо аз рӯйи 

даромад аз ҳисоби ҳамаи манбаъҳо мутаносибан маблағи 63910,5 ҳазор 

сомонӣ, 89417,5 ҳазор сомонӣ ва 75180,6 ҳазор сомонӣ ва аз рӯйи хароҷот 

маблағи 68145,4 ҳазор сомонӣ, 90026,5 ҳазор сомонӣ ва 80118,3 ҳазор сомонӣ, 

бо барзиёдии хароҷот нисбат ба даромад маблағи 4234,9 ҳазор сомонӣ, 609,0 

ҳазор сомонӣ ва 4937,7 ҳазор сомониро ташкил додааст. 

7. Нақшаи қисми даромади умумии буҷети ноҳия дар давраи солҳои 2023 

– 2024 ва нуҳ моҳи соли 2025, мутаносибан ба маблағи 73207,6 ҳазор сомонӣ 

ё 114,5 фоиз, 93500,1 ҳазор сомонӣ ё 104,6 фоиз ва 78903,1 ҳазор сомонӣ ё 

105,0 фоиз иҷро гардидааст, ки нисбат ба нақшаи аниқшуда дар соли 2023 ба 

маблағи 9297,0 ҳазор сомонӣ, соли 2024 ба маблағи 4082,6 ҳазор сомонӣ ва дар 

нуҳ моҳи соли 2025 ба маблағи 3722,5 ҳазор сомонӣ зиёд мебошад. 

7.1. Дар таркиби ҳаҷми умумии қисми даромадҳои буҷет дар солҳои 2023 

– 2024 ва нуҳ моҳи соли 2025 ҳиссаи воридоти маблағҳо аз ҳисоби 

сарчашмаҳои дохилӣ, мутаносибан 52105,3 ҳазор сомонӣ ё 71,2 фоиз, 61017,8 

ҳазор сомонӣ ё 65,3 фоиз ва 49676,5 ҳазор сомонӣ ё 63,0 фоизро ташкил 

намуда, нақшаи воридоти андозию ғайриандозӣ дар соли 2023 ба қадри 121,7 

фоиз, дар соли 2024 ба қадри 109,3 фоиз ва дар нуҳ моҳи соли 2025 ба андозаи 

108,1 фоиз таъмин гардидааст, ки аз ин ҳисоб ба буҷети маҳаллӣ мувофиқан 

9305,3 ҳазор сомонӣ, 5191,3 ҳазор сомонӣ ва 3722,9 ҳазор сомонӣ маблағҳо 

зиёд ворид гардидааст. 

7.2. Дар соли 2024 аз 8 намуди воридоти андозӣ ва ғайриандозӣ 7 намуд 

аз 100,3 то 145,2 фоиз нисбати нақшаи аниқшуда иҷро гардида, воридоти 

маблағ аз ҳисоби воридот аз моликият ва фаъолияти соҳибкорӣ 26,2 ҳазор 

сомонӣ ё иҷрои 65,5 фоизи нақшаи аниқшударо ташкил намуда, аз ин ҳисоб ба 

буҷет 13,8 ҳазор сомонӣ маблағҳо ворид нагардидааст. 

7.3. Дар нуҳ моҳи соли 2025 аз 8 намуди воридоти андозӣ ва ғайриандозӣ, 

5 намуди воридоти андозӣ ва ғайриандозӣ аз 109,5 фоиз то 201,3 фоиз иҷро 

гардида, нақшаи андоз аз даромад 95,9 фоиз ё иҷрои он 18535,9 ҳазор сомонӣ, 

андозҳо барои захираҳои табиӣ 60,1 фоиз ё иҷрои он 2307,9 ҳазор сомонӣ ва 

воридот аз моликият ва фаъолияти соҳибкорӣ 13,8 фоиз ё иҷрои он 5,0 ҳазор 

сомонӣ таъмин гардида, аз ин ҳисоб дар маҷмӯъ 2360,9 ҳазор сомонӣ ба буҷет 

ворид нагардидааст. 

8. Омӯзиш ва таҳлили кори МИҲД, раёсати Вазорати молия ва 

Нозироти андоз дар ноҳияи Варзоб оид ба ташаккул ва иҷрои буҷети ноҳия 

барои солҳои 2023 - 2025 муайян намуд, ки таҳияи лоиҳаҳои қисми даромади 

буҷети ноҳия мутобиқи Кодекси андоз, қонуну ва қарорҳои амалкунандаи 

Ҷумҳурии Тоҷикистон, қарорҳои Маҷлиси вакилони халқи ноҳия, дастурҳои 

методии пешниҳоднамудаи Вазорати молия тартиб дода шуда, дар баъзе 

мавридҳо ба камбудиҳо роҳ дода шудааст. 

8.1. Лоиҳаи қисми даромади буҷети ноҳия барои солҳои 2023-2025  (бе 

дар назар доштани андози иҷтимоӣ) мутаносибан ба маблағи 40125,0 ҳазор 

сомонӣ, 49500,0 ҳазор сомонӣ ва 58075,0 ҳазор сомонӣ пешбинӣ гардида, аз 

ҷониби Гурӯҳи кории байниидоравии назди Вазорати молия оид ба баррасии 

лоиҳаи буҷети давлатии солҳои 2023-2025, буҷети соли 2023 ба маблағи 

42800,0 ҳазор сомонӣ ё ба қадри 2675,0 ҳазор сомонӣ (6,7%),  буҷети соли 2024 

ба маблағи 50500,0 ҳазор сомонӣ ё ба қадри 1000,0 ҳазор сомонӣ (2,0%) ва 

буҷети соли 2025 ба маблағи 61600,0 ҳазор сомонӣ ё ба қадри 3525,0 ҳазор 

сомонӣ (6,1%) зиёд карда шудааст. 

8.2. Нақшаи тасдиқгардидаи қисми даромади ҷории буҷети маҳаллӣ дар 

буҷети солҳои 2023-2025 нисбат ба нақшаи тасдиқшудаи даромади ҷории 

буҷети маҳаллӣ дар солҳои қаблӣ мутаносибан 5300,0 ҳазор сомонӣ ё 14,1 

фоиз, 7700,0 ҳазор сомонӣ ё 18,0 фоиз ва 11100,0 ҳазор сомонӣ ё 22,0 фоиз 

афзоиш ёфтааст. 

8.3. Қисми даромади буҷети ноҳия сол аз сол тамоюли афзоиш дошта 

бошад ҳам, вале мувофиқи таҳлилҳо банақшагирӣ ва пешбинии қисми 

даромади буҷет чун қоида дар асоси рақамҳои назоратӣ амалӣ гардонида 

шуда, имкониятҳои афзоиши манбаҳои андоз ва сафарбарнамоии захираҳо ба 

таври кофӣ омӯхта нашудааст, ки боиси барзиёд иҷро гардидани супоришҳои 

нақшавӣ гардидааст. 



5 

 

8.4. Тибқи нишондоди Дастурамал “Оид ба дурнамои даромадҳои буҷети 

давлатӣ”, ки аз 08.04 соли 2022, №63 бо фармоиши Вазорати молия тасдиқ 

карда шудааст, ҳангоми муайян намудани дурнамои даромадҳои Буҷети 

давлатӣ барои соли молиявии навбатӣ иҷрои воқеии соли ҷорӣ асос шуда 

метавонад ва дурнамои даромадҳои Буҷети давлатӣ таҳия карда мешаванд. 

8.5. Иҷрои нақшаи қисми даромадҳои ҷории буҷети маҳаллӣ дар солҳои 

2022-2024 мутаносибан маблағи 43246,6 ҳазор сомонӣ, 52105,4 ҳазор сомонӣ 

ва 61017,8 ҳазор сомониро ташкил дода, нақшаи тасдиқшудаи қисми даромади 

ҷории буҷети маҳаллӣ барои солҳои 2023 – 2024 нисбат ба иҷрои солҳои қаблӣ 

мутаносибан 446,6 ҳазор сомонӣ ё 1,0 фоиз ва 1605,4 ҳазор сомонӣ ё 3,1 фоиз 

кам ва нақшаи тасдиқшудаи қисми даромади ҷории буҷети маҳаллӣ барои соли 

2025 нисбат ба иҷрои соли қаблӣ 582,2 ҳазор сомонӣ ё 1,0 фоиз зиёд мебошад. 

8.6. Дар робита ба ин, ҳангоми банақшагирии қисми даромадҳои буҷети 

ноҳия барои соли оянда иҷрои даромадҳои ҳақиқии соли қаблӣ ба инобат 

гирифта нашуда, дар соли 2023 нақшаи андоз аз арзиши иловашуда 2265,9 

ҳазор сомонӣ ё 22,6 фоиз, низоми махсуси андозбандӣ 256,8 ҳазор сомонӣ ё 

8,2 фоиз ва андозҳо барои захираҳои табиӣ 1654,5 ҳазор сомонӣ ё 23,5 фоиз, 

дар соли 2024 нақшаи андоз аз арзиши иловашуда 5070,6 ҳазор сомонӣ ё 32,5 

фоиз, боҷи давлатӣ 499,2 ҳазор сомонӣ ё 42,3 фоиз ва воридоти ғайриандозӣ 

268,5 ҳазор сомонӣ ё 66,7 фоиз, дар соли 2025 нақшаи андоз аз арзиши 

иловашуда 5116,8 ҳазор сомонӣ ё 29,2 фоиз, боҷи давлатӣ 771,1 ҳазор сомонӣ 

ё 49,9 фоиз ва воридоти ғайриандозӣ 9,7 ҳазор сомонӣ ё 5,9 фоиз нисбат ба 

иҷрои соли қаблӣ кам мавриди нақшабандӣ қарор дода шудааст. 

8.7. Ҳамзамон, лоиҳаи қисми даромади буҷет бе таҳлили имкониятҳои 

воқеии андозсупорандагон мураттаб гардида, афзоиши захираҳои мавҷудаи 

даромадҳо аз рӯйи намудҳои андоз ба инобат гирифта нашудааст, ки боиси 

барзиёд иҷро гардидани супоришҳои нақшавии баъзе намуди андозҳои БМ 

гаштааст. 

8.8. Дар соли 2023 нисбат ба нақшаи тасдиқшуда 5 намуди андозҳо ва 

воридоти ғайриандозӣ 9584,3 ҳазор сомонӣ, дар соли 2024 6 намуди андозҳо 

ва воридоти ғайриандозӣ 11549,8 ҳазор сомонӣ ва дар нуҳ моҳи соли 2025 3 

намуди андозҳо 9417,9 ҳазор сомонӣ нисбат ба нақшаи тасдиқшуда ба буҷет 

барзиёд ворид гардидааст. 

8.9. Аз дигар ҷониб, мавҷуд набудани таҳлилҳои иқтисодӣ дар тарҳрезии 

нишондиҳандаҳои лоиҳаи буҷетҳои маҳаллӣ, надоштани методологияи 

самаранокии назорати дақиқи манбаъҳои воридоти андозҳо аз ҷониби 

масъулини мақомоти молия ва андоз дар ноҳия, боиси ба даст овардани 

маблағи калони даромадҳои иловагӣ дар буҷети ноҳия гаштааст. 

8.10. Чунончӣ, сарфи назар аз зиёд намудани қисми даромади буҷет, яъне 

қабули буҷетҳои иловагӣ, қисми даромади буҷети маҳаллӣ дар соли 2024 ба 

маблағи 61017,8 ҳазор сомонӣ ё 5191,3 ҳазор сомонӣ нисбат ба нақшаи 

аниқшуда зиёд иҷро гардидааст. 

9. Тибқи муқаррароти Қонун “Дар бораи молияи давлатии Ҷумҳурии 

Тоҷикистон” дар ҳолати кам ё зиёд шудани воридоти маблағҳо ба буҷет, ки 

метавонад боиси 10 фоиз ё аз он зиёд тағйир ёфтани даромад аз таъиноти 

солонаи тасдиқшудаи буҷет гардад, мақомотҳои иҷроияи маҳаллии ҳокимияти 

давлатии ВМКБ, вилоятҳо ва шаҳру ноҳияҳо, ба Маҷлиси вакилони халқӣ 

лоиҳаи тағйиру иловаҳо ба буҷети маҳаллиро барои тасдиқ пешниҳод 

менамояд. Аммо аз ҷониби масъулини буҷети маҳаллии ноҳия талаботи 

санадҳои меъёрии ҳуқуқӣ риоя нагардидааст, дар сурате, ки дар соли 2023 

қисми даромади буҷети ноҳия нисбат ба нақшаи аниқшуда ба андозаи 21,1 

фоиз иҷро гардидааст. 

10. Соли 2023 ҳаҷми умумии субвенсия дар буҷети маҳаллӣ аз буҷети 

ҷумҳуриявӣ 18851,0 ҳазор сомониро ташкил дода, дар соли 2024 баробар ба 

маблағи 24895,0 ҳазор сомонӣ ё ба қадри 6044,0 ҳазор сомонӣ ё 32,1 фоиз 

нисбат ба соли қаблӣ зиёд шудааст. Дар соли 2025 ҳаҷми умумии субвенсия 

дар буҷети маҳаллӣ 39497,0 ҳазор сомониро ташкил дода, ба қадри 14602,0 

ҳазор сомонӣ ё 58,6 фоиз нисбат ба соли қаблӣ зиёд шудааст. 

10.1. Вазни хоси субвенсия дар соли 2023 дар ҳаҷми умумии даромадҳои 

буҷети маҳаллӣ 44,0 фоизро ташкил намуда, дар буҷети соли 2024 баробар ба 

33,0 фоиз гаштааст, ки нисбати соли қаблӣ ба андозаи 11,0 банди фоиз кам ва 

дар буҷети соли 2025 баробар ба 39,1 фоиз гардида, нисбат ба соли қаблӣ 6,1 

банди фоиз зиёд гардидааст.  

10.2. Дар соли 2023 ва нуҳ моҳи соли 2025 аз буҷети ҷумҳуриявӣ ба 

буҷети ноҳия маблағҳои ҷудогардидаи мусоидати молиявӣ 100 фоиз ва дар 

соли 2024 ба андозаи 96,3 маблағҳои нақшавиро ташкил дода, 929,3 ҳазор 

сомонӣ нисбат ба нақша кам ворид гардидааст. 

11. Хароҷоти умумии буҷети маҳаллӣ дар давоми солҳои 2023 – 2024 ва 

нуҳ моҳи соли 2025 аз рӯйи нақшаи аниқшуда, мувофиқан 69956,2 ҳазор 

сомонӣ ё 102,7 фоиз, 93165,4 ҳазор сомонӣ ё 103,5 фоиз ва 73367,7 ҳазор 

сомонӣ ё 91,6 фоиз таъмин гардидааст. 

11.1. Иҷрои нақшаи хароҷотҳои ҷории буҷети маҳаллӣ дар солҳои 2023 

– 2024 ва нуҳ моҳи соли 2025 мутаносибан дар сатҳи 99,9 фоиз, 103,5 фоиз ва 

89,3 фоиз таъмин гардида, ба иқтисодиёти ноҳия маблағи 68070,7 ҳазор 

сомонӣ, 89908,3 ҳазор сомонӣ ва 71521,4 ҳазор сомонӣ равона карда шудааст, 

ки нисбати нақшаи аниқшуда мувофиқан ба маблағи 74,7 ҳазор сомонӣ ё 0,1 

фоиз, 118,2 ҳазор сомонӣ ё 0,1 фоиз ва 8596,8 ҳазор сомонӣ ё 10,7 фоиз кам 

мебошад. 

11.2. Инчунин, тибқи Қонун “Дар бораи Буҷети давлатии Ҷумҳурии 

Тоҷикистон барои солҳои молиявии дахлдор” аз ҳисоби иҷрои барзиёди қисми 

даромади буҷети маҳаллӣ дар солҳои 2023-2024 ва нуҳ моҳи соли 2025 

мутаносибан 1566,9 ҳазор сомонӣ, 2867,2 ҳазор сомонӣ ва 1605,4 ҳазор сомонӣ 

ба Фонди стабилизатсионӣ оид ба рушди иқтисод ва мувофиқан 135,5 ҳазор 

сомонӣ, 389,8 ҳазор сомонӣ ва 240,8 ҳазор сомонӣ ба суратҳисоби махсуси 

захираҳои иловагии молиявӣ барои маблағгузории сохтмони иншооти муҳими 

давлатӣ пардохт карда шудааст. 

11.3. Хусусияти иҷтимоӣ доштани буҷети ноҳия дар солҳои 2023 – 2024 

ва нуҳ моҳи соли 2025 нигоҳ дошта шуда, мутаносибан 57647,4 ҳазор сомонӣ 

ё 84,7 фоиз, 77810,7 ҳазор сомонӣ ё 86,5 фоиз ва 65617,2 ҳазор сомонӣ ё 91,7 

фоизи хароҷотҳои ҷории буҷети маҳаллӣ ҷиҳати маблағгузории соҳаҳои 

мазкур равона гардидааст, ки ин нишондиҳандаҳо бозгӯи афзалият доштани 

соҳаҳои иҷтимоӣ ҳангоми таҳияи буҷетҳои ноҳия мебошад. 

11.4. Давоми солҳои 2023 – 2024 ва нуҳ моҳи соли 2025 барои рушду 

тараққиёти соҳаи маориф мутаносибан 45965,5 ҳазор сомонӣ ё 67,5 фоиз, 

62263,3 ҳазор сомонӣ ё 69,2 фоиз ва 53536,4 ҳазор сомонӣ ё 74,8 фоиз ва барои 

нигоҳдории соҳаи тандурустӣ мувофиқан 10158,9 ҳазор сомонӣ ё 14,9 фоиз, 

13616,9 ҳазор сомонӣ ё 15,1 фоиз ва 10438,4 ҳазор сомонӣ ё 14,6 фоизи 

хароҷотҳои ҷории буҷети маҳаллӣ равона гардидааст. 

12. Иҷрои хароҷотҳои музди меҳнат ва пардохтҳо, маблағҷудокуниҳо ба 

эҳтиёҷоти иҷтимоии кормандони асосӣ дар солҳои 2023 – 2024 ва нуҳ моҳи 

соли 2025 мутаносибан 53013,8 ҳазор сомонӣ ё 100 фоиз, 69574,8 ҳазор сомонӣ 

ё 100 фоиз ва 59523,0 ҳазор сомонӣ ё 89,0 фоиз, кормандони ҳайати техникӣ 

ва хизматрасон 391,4 ҳазор сомонӣ ё 99,0 фоиз, 441,8 ҳазор сомонӣ ё 100 фоиз 

ва 414,3 ҳазор сомонӣ ё 90,0 фоизи нақшаи аниқшуда таъмин гардидааст, ки 

мувофиқан баробар ба 78,4 фоиз, 77,9 фоиз ва 83,8 фоизи хароҷоти ҷории 

буҷети ноҳия мебошад. 

13. Лоиҳаи қисми хароҷоти буҷети ноҳия барои соли 2023 аз рӯйи 

бахшҳои буҷетӣ, дар маҷмуъ ба маблағи 62217,2 ҳазор сомонӣ пешбинӣ 

гардида, аз ҷониби Гурӯҳи кории байниидоравии назди Вазорати молия оид ба 

баррасии лоиҳаи буҷети давлатии соли 2023, хароҷотҳо кам карда шуда, дар 

натиҷа қисми хароҷоти буҷети ноҳия ба маблағи 62022,0 ҳазор сомонӣ ё ба 

қадри 195,2 ҳазор сомонӣ 0,3%) кам карда шудааст. 

13.1. Ҳангоми тасдиқи буҷети ноҳия барои солҳои 2023 - 2024, лоиҳаи 

қисми хароҷот аз рӯйи бахшҳои буҷетӣ мутаносибан ба маблағи 77058,8 ҳазор 

сомонӣ ва 103283,6 ҳазор сомонӣ пешбинӣ гардида, аз тарафи Гурӯҳи кории 

байниидоравии назди Вазорати молия оид ба баррасии лоиҳаи буҷети 

давлатии соли 2024 ба маблағи 76004,0 ҳазор сомонӣ ё ба қадри 1054,8 ҳазор 

сомонӣ (1,4%) ва 102325,0 ҳазор сомонӣ ё ба қадри 958,6 ҳазор сомонӣ (0,9%) 

кам карда шудааст. 

13.2. Дар соли 2023 дар асоси қарори Раиси ноҳия аз 12.12 соли 2023, 

№563 хароҷотҳои нақшавии бахши ҳокимияти давлатӣ ва идоракунӣ 513,5 

ҳазор сомонӣ, маориф 393,0 ҳазор сомонӣ, хоҷагии манзилию коммуналӣ, 

муҳити зист ва хоҷагии ҷангал 72,0 ҳазор сомонӣ, фарҳанг ва варзиш 75,0 

ҳазор сомонӣ аз рӯйи ГИБ 2111 “Музди меҳнат” 845,3 ҳазор сомонӣ ва ГИБ 

2121 “Пардохтҳо, маблағҷудокуниҳо ба эҳтиёҷоти иҷтимоӣ” 208,2 ҳазор 

сомонӣ, ҷамъ 1053,5 ҳазор сомонӣ кам карда шуда, хароҷотҳои бахши маориф 

аз рӯйи гуруҳбандиҳои иқтисодии буҷетии зикргардида зиёд карда шудааст. 

13.2.1. Инчунин, дар асоси фармоишҳои Раёсати Вазорати молия дар 

ноҳияи Варзоб дар солҳои 2023 – 2024 ва нуҳ моҳи соли 2025 мувофиқан тибқи 

85 фармоиш, 63 фармоиш ва 28 фармоиш мутаносибан ба маблағи 1239,6 ҳазор 

сомонӣ, 1146,1 ҳазор сомонӣ ва 243,4 ҳазор сомонӣ дар дохили соҳаҳо ба 

моддаҳои хароҷотӣ тағйиру иловаҳо ворид карда шудааст. 

14. Андозаи Фонди захиравии мақомоти иҷроияи маҳаллии ҳокимияти 

давлатӣ тибқи қарорҳои Маҷлиси вакилони халқи ноҳия барои солҳои 2023 – 

2025, мутаносибан ба маблағи 214,0 ҳазор сомонӣ, 252,5 ҳазор сомонӣ ва 308,1 

ҳазор сомонӣ мувофиқ ба меъёрҳои муқарраргардида тасдиқ карда шудааст. 

14.1. Дар соли 2023 ба маблағи 183,6 ҳазор сомонӣ ё 85,8 фоиз, дар соли 

2024 ба маблағи 222,4 ҳазор сомонӣ ё 88,1 фоиз ва дар нуҳ моҳи соли 2025 ба 

маблағи 161,9 ҳазор сомонӣ ё 80,1 фоизи маблағҳои тасдиқшудаи Фонди 

захиравии Раиси ноҳия тавассути бахшҳои буҷетӣ бо мақсади пардохти 

кӯмакпулиҳои яквақтаина ва гузаронидани чорабиниҳо ба хароҷот бароварда 

шудааст. 

15. Тибқи қарорҳои Маҷлиси вакилони халқи ноҳия ба аввали солҳои 

2024 -2026 маблағи нақди гардони хазинавии БМ мутаносибан ба маблағи 

2200,0 ҳазор сомонӣ, 2615,4 ҳазор сомонӣ ва 3048,3 ҳазор сомонӣ муқаррар 

карда шуда, дар солҳои 2023 ва 2025 захираҳои озоди буҷетӣ мавҷуд 

намебошад ва дар соли 2024 захираҳои озоди буҷетӣ ба истиснои маблағи 

нақди гардони хазинавӣ 676,5 ҳазор сомониро ташкил медиҳад. 

15.1. Тибқи талаботи Дарстурамал “Дар бораи тартиби таҳия, баррасӣ, 

тасдиқ ва иҷроиши Буҷети давлатии Ҷумҳурии Тоҷикистон” маблағҳои озоди 

буҷетии дар аввали соли буҷетӣ ба вуҷуд омада, ин даромади иловагии дар 

ҷараёни иҷрои буҷет пайдо гардида, инчунин барзиёд иҷрошавии қисми 

даромад ё ин, ки аз ҳисоби сарфаи моддаҳои хароҷот, ба истиснои маблағҳои 

нақдии гардони хазинавӣ ба вуҷуд омадааст, мебошад. 

15.2. Дар соли 2023 аз суратҳисоби ягонаи хазинадории БМ маблағи 

нақди гардони хазинавӣ 1833,4 ҳазор сомонӣ, ҳамчун бақияи маблағҳои озоди 

буҷетӣ ҷалб гардида, дар асоси қарорҳои Раиси ноҳия тавассути бахшҳои 

ҳокимияти давлатӣ ва идоракунӣ 1560,7 ҳазор сомонӣ, мудофиа 180,6 ҳазор 

сомонӣ, фарҳанг ва варзиш 45,6 ҳазор сомонӣ ва нақлиёт ва коммуникатсия 

46,5 ҳазор сомонӣ хароҷот карда шудааст. 

15.3. Дар соли 2024, бо мақсади маблағгузории хароҷотҳои бахшҳои 

буҷетӣ 2225,4 ҳазор сомонии бақияи суратҳисоби буҷети маҳаллӣ, аз он 1548,9 

ҳазор сомонӣ маблағи нақди гардони хазинавӣ ҳамчун маблағҳои озоди буҷетӣ 

ҷалб гардида, тавассути бахшҳои ҳокимияти давлатӣ ва идоракунӣ 1381,9 

ҳазор сомонӣ, мудофиа 97,9 ҳазор сомонӣ, маориф 605,0 ҳазор сомонӣ, 

тандурустӣ 30,6 ҳазор сомонӣ, нақлиёт ва коммуникатсия 110,0 ҳазор сомонӣ 

хароҷот шудааст. 

15.4. Дар нуҳ моҳи соли 2025, бо мақсади маблағгузории хароҷотҳои 

бахшҳои буҷетӣ 784,1 ҳазор сомонӣ маблағи нақди гардони хазинавӣ ҳамчун 

маблағҳои озоди буҷетӣ ҷалб гардида, тавассути бахшҳои ҳокимияти давлатӣ 

ва идоракунӣ 607,0 ҳазор сомонӣ, мудофиа 100,2 ҳазор сомонӣ, мақомоти 

ҳифзи ҳуқуқ ва тартиботи ҳуқуқӣ 50,0 ҳазор сомонӣ, маориф 18,7 ҳазор 

сомонӣ, фарҳанг ва варзиш 8,1 ҳазор сомонӣ хароҷот шудааст. 

15.5. Соли 2023 аз ҳисоби иҷрои барзиёди қисми даромади буҷети 

маҳаллӣ дар асоси қарорҳои Раиси ноҳия, тавассути бахшҳои ҳокимияти 

давлатӣ ва идоракунӣ 2258,0 ҳазор сомонӣ, маориф 805,0 ҳазор сомонӣ, 

тандурустӣ 50,9 ҳазор сомонӣ, хоҷагии манзилию коммуналӣ, муҳити зист ва 

хоҷагии ҷангал 690,0 ҳазор сомонӣ ва нақлиёт ва коммуникатсия 60,0 ҳазор 

сомонӣ, ҷамъ 3863,9 ҳазор сомонӣ хароҷот карда шудааст. 

15.6. Дар соли 2024, дар асоси қарори Маҷлиси вакилони халқи ноҳия 

буҷети иловагӣ қабул гардида, нақшаи қисми даромад ва хароҷоти БМ ноҳияи 

Варзоб ба маблағи 5326,5 ҳазор сомонӣ зиёд карда шудааст. Маблағи мазкур 

тавассути бахшҳои ҳокимияти давлатӣ ва идоракунӣ 3152,4 ҳазор сомонӣ, 

мудофиа 184,9 ҳазор сомонӣ, маориф 1753,3 ҳазор сомонӣ, тандурустӣ 7,8 

ҳазор сомонӣ, хоҷагии манзилию коммуналӣ, муҳити зист ва хоҷагии ҷангал 

150,0 ҳазор сомонӣ, фарҳанг ва варзиш 59,0 ҳазор сомонӣ, кишоварзӣ, 

моҳидорӣ ва шикор 19,0 ҳазор сомонӣ хароҷот карда шудааст. 

15.7. Дар нуҳ моҳи соли 2025 аз ҳисоби иҷрои барзиёдӣ дар асоси 

қарорҳои Раиси ноҳия, ба маблағи 784,3 ҳазор сомонӣ аз ҷумла, тавассути 

бахшҳои ҳокимияти давлатӣ ва идоракунӣ 10,0 ҳазор сомонӣ, маориф 513,2 

ҳазор сомонӣ, тандурустӣ 60,0 ҳазор сомонӣ, ва нақлиёт ва коммуникатсия 

55,0 ҳазор сомонӣ хароҷот карда шудааст. 

16. Нақшаи аниқшудаи қисми даромад ва хароҷоти маблағҳои махсус 

барои солҳои 2023-2024 ва нуҳ моҳи соли 2025 мутаносибан 1705,9 ҳазор 

сомонӣ, 1102,7 ҳазор сомонӣ ва 763,2 ҳазор сомониро ташкил дода, иҷрои он аз 

рӯйи даромад мутаносибан 646,3 ҳазор сомонӣ ё 37,9 фоиз, 719,1 ҳазор сомонӣ 

ё 65,2 фоиз ва 581,1 ҳазор сомонӣ ё 76,1 фоиз ва аз рӯйи хароҷот мувофиқан 

822,3 ҳазор сомонӣ ё 48,2 фоиз, 667,4 ҳазор сомонӣ ё 60,5 фоиз ва 322,1 ҳазор 

сомонӣ ё 42,2 фоиз таъмин карда шудааст.  

17. Дар солҳои 2023 – 2024 ва нуҳ моҳи соли 2025 аз тарафи Нозироти 

андоз дар ноҳия воридоти бақияпулиҳои андоз пурра таъмин карда нашудааст. 

17.1. Бақияпулиҳои андоз ба истиснои андози иҷтимоӣ ба санаи 01.01 

соли 2023 маблағи 5140,0 ҳазор сомонӣ, ба ҳолати 01.01 соли 2024 маблағи 

33879,1 ҳазор сомонӣ ё 28739,1 ҳазор сомонӣ нисбат ба аввали соли қаблӣ зиёд 

гардидааст. Бақияпулиҳои андоз ба ҳолати 01.01 соли 2025 маблағи 14783,9 

ҳазор сомониро ташкил намуда, нисбат ба аввали соли қаблӣ 19095,2 ҳазор 

сомонӣ кам гардидааст. Ба ҳолати 01.10 соли 2025 бошад бақияпулиҳои 

андозҳо 19496,3 ҳазор сомониро ташкил дода, нисбат ба аввали сол 4712,4 

ҳазор сомонӣ зиёд гардидааст.  

17.1.1. Сабаби зиёд гардидани бақияпулиҳои андоз, ин пас аз тағйиротҳои 

корхонаҳо байни Раёсати андози андозсупорандагони калон ва Нозироти 

андози ноҳияҳо, ки Корхонаи фаръии “Кони ангишти зиддӣ” ва Ҷамъияти 

саҳомии кушодаи “Бойгардонии такоб” аз 01.01 соли 2024 ба тобеияти 

Нозироти андози ноҳия гузаштан, бо бақияпулиҳои андоз баҳисоб гирифта 

шудаанд, мебошад. 

17.2. Аз тарафи Нозироти андоз дар ноҳия бо мақсади кам намудани 

маблағи бақияпулиҳои андоз ва андешидани чораҳои пешбинишудаи 

қонунгузории андоз дар самти маҷбуран ситонидани қарзи андозҳо нисбати 

андозсупорандагони қарздор дар солҳои 2023 – 2024 ва нуҳ моҳи соли 2025 

мутаносибан 32 қарор ба маблағи 4039,0 ҳазор сомонӣ, 11 қарор ба маблағи 

4787,9 ҳазор сомонӣ ва 15 қарор ба маблағи 4074,3 ҳазор сомонӣ қабул 

гардида, аз ҳисоби қарорҳои қабулгардида ба буҷет мутаносибан 3082,3 ҳазор 

сомонӣ, 4168,1 ҳазор сомонӣ ва 3417,1 ҳазор сомонӣ қарзи андозҳо пардохт 

карда шудааст. 

18. Ҳисоботи молиявии маҷмӯии солона ва фосилавиро 

тақсимкунандагони асосии маблағҳои буҷетӣ, раёсат ва шуъбаҳои 

хазинадории сарраёсатҳо ва раёсатҳои Вазорати молия дар вилоятҳо ва шаҳру 

ноҳияҳо дар асоси ҳисоботи молиявии солона ва фосилавии ташкилотҳои 

буҷетии дар тобеъияти онҳо қарордошта ва маблағгузоришаванда, мутобиқи 

шаклҳои дар “Дастурамал оид ба тартиби таҳия намудани ҳисоботҳои 

молиявии маҷмӯӣ дар ташкилотҳои буҷетӣ ва хазинадорӣ” таҳия менамоянд. 

18.1. Қарзи дебитории ташкилоту муассисаҳои буҷетии ноҳия ба ҳолати 

01.01 соли 2024 маблағи 775,2 ҳазор сомониро ташкил дода, ба ҳолати 01.01 

соли 2025 нисбат ба аввали соли қаблӣ 694,2 ҳазор сомонӣ кам гардида, 

маблағи 81,0 ҳазор сомониро ташкил додааст. 

18.2. Қарзи кредитории ташкилоту муассисаҳои буҷетӣ ба ҳолати 01.01 

соли 2024 маблағи 699,2 ҳазор сомониро ташкил дода, ба ҳолати 01.01 соли 

2025 ба қадри 343,4 ҳазор сомонӣ кам гардида, маблағи 343,4 ҳазор сомониро 

ташкил додааст. 

19. Арзёбии дурустии истифодаи маблағҳои буҷетӣ дар баъзе ташкилоту 

муассисаҳои буҷети маҳаллии ноҳия ва ташкилоту муассисаҳое, ки аз буҷети 

ҷумҳуриявӣ маблағгузорӣ мешаванд, вайронкунии қоидаҳои молиявии зиёдро 

муайян намуд, ки оқибатҳои он дар аксари мавридҳо ба буҷети ноҳия, буҷети 

ҷумҳурӣ ва ба буҷети муассисаҳо вайронкунии қоидаҳои молиявӣ расонида 

шудааст. 

20. Ҳамин тавр, бо мақсади таъмини назорати истифодаи мақсаднок ва 

самараноки маблағҳои буҷетӣ ва муайян намудани ҳолати нигоҳдорӣ, 

истифодабарӣ, фурӯш, ба иҷора додан ва аз эътибор соқит намудани амволи 

давлатӣ, инчунин бо пуррагӣ даромад намудани молу маводҳои арзишдор, 

барӯйхатгирӣ ва дуруст бақайдгирии онҳо дар ҳуҷҷатҳои баҳисобгирии 

муҳосибӣ аз ҷониби гирандагони маблағҳои буҷетӣ, дар 15 ташкилоту 

муассисаҳои буҷетии ноҳия аудити мутобиқат ва молиявӣ гузаронида шуд, ки 

дар натиҷаи он ба маблағи умумии 1260,9 ҳазор сомонӣ вайронкунии қоидаҳои 

молиявӣ муайян гардид. 

20.1. Аудити мутобиқат ва молиявии гузаронидашуда вайронкунии 

қоидаҳои молиявиро дар дастгоҳи Раиси ноҳия 191,4 ҳазор сомонӣ, Қисми 

мустақили 70-и ҳарбикунонидашудаи Хадамоти давлатии оташнишонии 

ноҳия 10,1 ҳазор сомонӣ, Шуъбаи маорифи ноҳия 396,2 ҳазор сомонӣ, 

Гимназияи №1 - 30,9 ҳазор сомонӣ, Мактаби варзишӣ 12,8 ҳазор сомонӣ, 

Мактаби санъат 17,1 ҳазор сомонӣ, Муассисаҳои кӯмаки аввалияи тиббию 

санитарӣ 118,5 ҳазор сомонӣ, Маркази назорати давлатии санитарию 

эпидемиологӣ 10,4 ҳазор сомонӣ, МД “Раёсати ободонӣ ва кабудизоркунӣ”-и 

назди МИҲД 40,1 ҳазор сомонӣ, Бахши фарҳанг 26,0 ҳазор сомонӣ, Бахши 

хазинадории раёсати Вазорати молия дар ноҳия 215,5 ҳазор сомонӣ, Нозироти 

андоз 138,7 ҳазор сомонӣ, Муассисаи давлатии хоҷагии ҷангал 14,4 ҳазор 

сомонӣ, Муассисаи давлатии нигоҳдории роҳҳои автомобилгард 15,9 ҳазор 

сомонӣ ва МД “Осоишгоҳи ҷумҳуриявии кӯдакони дилу тарбоди Ҳушёрӣ” 

22,7 ҳазор сомонӣ муайян намуд. 

20.2. Дар таркиби вайронкунии қоидаҳои молиявии муаянгардида 

хароҷотҳои ғайриқонунии пулию молӣ 506,3 ҳазор сомонӣ, камомади молу 

маводи арзишдор 5,0 ҳазор сомонӣ, изофанависӣ дар корҳои таъмиру 

сохтмонӣ 318,7 ҳазор сомонӣ ва маблағи ба буҷети давлатӣ вориднашуда дар 

натиҷаи амал ё беамалии шахсони масъул 430,9 ҳазор сомониро ташкил 

менамояд. 

20.3. Дар рафти гузаронидани чорабинии аудиторӣ маблағи 

вайронкунии қоидаҳои молиявии муайянгардида 1260,9 ҳазор сомонӣ ё 

100 фоиз ба суратҳисоби дахлдор барқарор карда шуд.  

21. Ба истиснои таъсири вайронкунии қоидаҳои молиявии хулосаи 

мазкур, ҳисоботи буҷетӣ, ҳисоботҳои молиявии маҷмӯӣ, ҳисоботҳои молиявӣ 

ва дигар ҳисоботҳо барои солҳои 2023 - 2024 мусбӣ арзёбӣ карда шуд. 

Инчунин фаъолият, амалиёт ва маълумотҳои молиявӣ вобаста ба тамоми 

масъалаҳои муҳим, ки дар ҳисоботи молиявӣ инъикос карда шудаанд, ба 

истиснои ҳолатҳои дар боло зикршуда ба меъёру талаботи муқарраршуда 

мутобиқат доранд. 

22. Бинобар ин, бо дар назар доштани вайронкунии қоидаҳои молиявии 

муайяншуда, тибқи муқаррароти моддаҳои 7, 27, 28 ва 41 Қонун “Дар бораи 

Палатаи ҳисоби Ҷумҳурии Тоҷикистон” ба масъулини МИҲД ноҳияи Варзоб 

ва роҳбарони ташкилоту муассисаҳои буҷетии он пешниҳоди тавсияҳои зерин 

мувофиқи мақсад мебошад: 

1. Натиҷаи чорабинии аудиторӣ вобаста ба ташаккул ва иҷрои буҷети 

маҳаллии ноҳияи Варзоб барои давраи солҳои 2023-2024 ва нуҳ моҳи соли 

2025 мавриди баррасӣ қарор дода шуда, вобаста ба бартараф намудани 

вайронкунии қоидаҳои молиявии муайянгардида ва самараноку мақсаднок 

истифодабарии маблағҳои буҷетӣ чораҳои зарурӣ андешида шавад. 

2. Мақомоти иҷроияи маҳаллии ҳокимияти давлатӣ ва дигар сохторҳои 

ноҳияро зарур аст, ки бо мақсади амалӣ намудани ҳадафҳои асосии Барномаи 

рушди иҷтимоию иқтисодии ноҳия барои солҳои 2022 - 2026, тадбирҳои 

муассир андешанд.  

3. Талаботи Қонун “Дар бораи молияи давлатии Ҷумҳурии Тоҷикистон” 

дар ҳолати кам ё зиёд шудани воридоти маблағҳо ба буҷет, ки метавонад боиси 

10 фоиз ё аз он зиёд тағйир ёфтани даромад аз таъиноти солонаи тасдиқшудаи 

буҷет гардад, мақомотҳои иҷроияи маҳаллии ҳокимияти давлатӣ ба Маҷлиси 

вакилони халқ лоиҳаи тағйиру иловаҳо ба буҷети маҳаллиро барои тасдиқ 

пешниҳод менамояд, риоя карда шавад. 

4. Бо мақсади иҷрои фармони Президенти Ҷумҳурии Тоҷикистон “Дар 

бораи тадбирҳои тақвият бахшидани сатҳи ҳифзи иҷтимоии аҳолӣ, зиёд 

намудани маоши амалкунандаи вазифавии хизматчиёни давлатӣ, кормандони 

ташкилотҳои буҷетӣ, андозаи нафақа ва стипендия” аз 08.02 соли 2025 №962, 

маблағҳои бақияи озод ва иҷрои барзиёди даромади буҷети маҳаллиро ҷиҳати 

амалишавии фармони мазкур, барои пардохти зиёдшавии музди меҳнати 

кормандони ташкилотҳои аз ҳисоби буҷети маҳаллӣ маблағгузоришаванда 

равона намоянд. 

5. Аз идоракунии нодуруст ва ноустувори молияи давлатӣ худдорӣ 

намуда, ба ворид намудани тағйиру иловаҳои беасос дар раванди иҷрои 

буҷетҳо роҳ надода, нигоҳдорӣ ва истифодабарии маблағҳои нақди гардони 

хазинавиро, ки барои танзими касри муваққатии буҷетҳо ҳамчун фишанги 

асосии идоракунӣ пешбинӣ мегарданд, дар доираи талаботҳои мавҷуда амалӣ 

намоянд. 

6. Тибқи муқаррароти Қонун “Дар бораи хазинадорӣ” маблағҳои ба буҷет 

саҳван воридшуда, ки ба даромади буҷети маҳаллӣ тааллуқ надоранд, дар 

асоси ҳуҷҷатҳои тасдиқкунанда ба суратҳисобҳои дахлдор интиқол дода 

шавад. 

7. Бо мақсади сарфанокӣ ва самаранок истифода намудани маблағҳои 

буҷетӣ маблағгузориҳои ташкилоту муассисаҳо дар доираи сметаи хароҷотии 

тасдиқгардидаи муассисаҳои буҷетӣ барои ҳар семоҳа тибқи талаботи Қонуни 

Ҷумҳурии Тоҷикистон “Дар бораи хариди давлатӣ” аз тарафи Раёсати 

Вазорати молия ҳангоми маблағгузории ташкилоту муассисаҳои буҷетии 

ноҳия маблағгузориҳо дар асоси протоколҳои тендерӣ амалӣ карда шавад. 

8. Оид ба беҳтар намудани ҳисоботҳои хазинадорӣ, ислоҳи камбудиҳо дар 

идоракунии молиявӣ ва пешбурди ҳисобдории муҳосибӣ, мутобиқ ба 

СҲМБДТ таҳия ва пешниҳод намудани ҳисоботҳои молиявии солона ва 

давравӣ, инчунин ҷиҳати кам кардани маблағи қарзҳои дебиторӣ ва таъмини 

хароҷоти мақсадноки маблағҳои пешбинишудаи буҷетӣ тадбирҳои амалӣ 

андешида шавад. 

9. Ҳангоми таҳия ва тасдиқи буҷети маҳаллӣ, сметаҳои хароҷотии 

ташкилоту муассисаҳо барои соли молиявии дахлдор, бақияи қарзҳои 

дебиторӣ ва кредиторӣ ба инобат гирифта шавад. 

10. Дар муассисаҳои соҳаи маориф ҳисоб ва пардохти музди меҳнати 

кормандон тибқи талаботи “Тартиби пардохти музди меҳнати кормандони 

соҳаи маориф” бароҳ монда, муқаррароти Қонун “Дар бораи молияи давлатии 

Ҷумҳурии Тоҷикистон” риоя карда шуда, дар охири солҳои молиявӣ ҷиҳати ба 

амал баровардани қарзҳои дебиторию кредиторӣ роҳ дода нашавад. 

11. Музди меҳнати кормандони муассисаҳои соҳаи тандурустӣ, аз рӯйи 

талаботи дастурамал “Оид ба тартиби таъин ва пардохти музди меҳнати 

кормандони ташкилоту муассисаҳои давлатии тандурустии Ҷумҳурии 

Тоҷикистон” ба роҳ монда шавад. 

12. Аз ҷониби масъулини бахши фарҳанг талаботи қарори Ҳукумати 

Ҷумҳурии Тоҷикистон “Дар бораи андозаи иловапулӣ барои якҷоякунии 

касбҳо” ва Дастурамал “Оид ба тартиби ҳисобкунӣ ва пардохти музди меҳнати 

кормандони ташкилоту муассисаҳои соҳаи фарҳанг” риоя карда шавад. 

13. Ҷиҳати ислоҳ ва пешгирӣ намудани камбудиҳо дар хароҷоти маблағҳо 

барои корҳои таъмиру сохтмон ва дуруст ба роҳ мондани назорати 

дохилиидоравии истифодаи маблағҳои буҷетӣ, минбаъд қабули ҳаҷми корҳои 

таъмиру сохтмонии иҷрогардидаро танҳо дар асоси нархномаҳо, дастурамалҳо 

ва дигар санадҳои меъёрии аз ҷониби Кумитаи меъморӣ ва сохтмон 

таҳиягардида амалӣ карда шавад. 

14. Оиди ба куллӣ беҳтар намудани баҳисобгирии муҳосибӣ ва ҳисоботи 

молиявӣ дар ташкилоту муассисаҳои буҷетӣ, ислоҳи камбудиҳо дар 

идоракунии молиявӣ ва пешбурди ҳисобдории муҳосибӣ, инчунин ҷиҳати кам 

кардани маблағи қарзҳои дебиторию кредиторӣ ва дуруст инъикос намудани 

дороиҳо, уҳдадориҳо ва дигар амалиётҳо дар ҳисоботи маҷмӯии буҷети 

маҳаллӣ чораҳои мушаххас андешида шавад. 

15. Сатҳи масъулияти шахсонеро, ки ба вайронкунии қоидаҳои молиявӣ 

роҳ додаанд муайян намуда, нисбати онҳо чораҳои саривақтӣ андешанд. 

    Сараудитор         Ҳасанзода А.С. 


